
1) My Werk in volmaaktheid word deur gewillige harte 
volbring. Harte wat oorloop van vurige ywer vir My 
Liefde onder mekaar. Hierdie harte spreek tot elkeen 
wat tam en oormoeg uit die wêreld se storms aanklop 
om hulp. Die klop van die hulpbehoewende is jou 
geleentheid tot groei in My. Amein.  
2) Jou eenheid met My Liefde sal jou in elke faset van 
menswees oprig tot Lig en so My suiwere werke tot 
lewe bring deur jou. Amein.  
3) Waar sal jy soek vir vermoëns om aan jou naaste se 
roep te beantwoord? Sou Ek dié na jou stuur wat jy nie 
sal kan bystaan nie? Sou jy nie dan nog sterker na My 
en My Krag verlang om te kan help nie? Sou jy My nie 
dán vir die nodige brood (manna in die woestyn) vra 
om dit aan die hulpbehoewende te kan aanbied nie? 
Ek, die Gewer van alle Hemelse gawes, stuur die 
hulpbehoewende na jou om jou antwoord op die klop 
te ondersoek, beminde. Wit is die kleed van Myne, sag 
is haar woorde en soet die heuning wat sy aanbied tot 
verkwikking van die behoeftige siel. Amein.  
4) My Bruid, wat oprys uit die stof van hierdie aarde 
tot die glorie van ‘n nuwe bestaan deur My, sal al die 
mure van die Jerigo-vyand laat val deur haar 
nougesette spore in My opdragte. Dít wat My hart 
verbly en aan My lewe Krag gee is die getroue hart 
waaraan Ek heerskappy kan toesê. Daardie hart sal 
sonder skroom oprig, vernuwe, skep en onderhou. 
Amein.  
5) My Liefling bloeisel, eie aan jou plekkie is jy op My 
Berg, maar uniek is jy onder My plate Lelies. Jy het 
‘nplantingsoomblik beleef, jy is kosbaar genoeg om 
onderhou te word en jy het ‘n invloed op die 
verbyganger. Amein.  
6) Waarlik, geseënd is die Een wat kan opgroei tot 
volwassenheid op My heilige Berg. Elke uur is vir 
daardie een tot ‘n seën en onuitputlik is haar Bron van 
Lewe en Krag. Amein.  
7) Waardig is die saad wat ontkiemingsbodem op My 
Heilige Berg gevind het. Daardie saad het die toets van 
gemeensaamheid geslaag. Daardie saad dra nie die 
eienskappe van ‘n indringerplant nie. Daardie saad is 
gestoor vir die korrekte ontkiemingsoomblik, sodat My 
Berg van Apartheid in skoonheid gehul sal wees. 
Amein.  
8) Noodgedwonge is ‘n woord wat nie by Myne 
behoort nie, want elke gawe ontwikkel uit ‘n vrye 
wilsbesluit om ‘n oomblik en geleentheid wat Ek 
aanbied te gryp en te groei daarin. Noodgedwonge 
sou beteken dat Ek nie gawes gebied het waarmee die 
probleem of behoefte opgelos sou kon word nie en 

daarmee is My Alwysheid en Almag met die woord, 
‘noodgedwonge’, tot niet gemaak. Geloof in My 
teenwoordigheid en Wil is daarom My Berg se 
groeibodem. Amein.  
9) Eenheid onder al die spruite op My Berg is sigbaar 
deur eenderse groeipatrone in hulle op te merk. So 
herken die een die ander op My Berg. Elkeen teer op 
dieselfde groeikragte om dit te omskep tot dieselfde 
waardige Huis vir My Wese om ‘n indruk op die 
verbyganger te maak. Amein.  
10) Ondersoek jou behoefte, My Lelie, en vind dat Ek 
die verlange in jou hart versadig soveel soos wat jy 
daarna vra. Ondersoek dan ook of jy tevrede is met jou 
skoonheid wat maar slegs die produk van jou eie 
behoefte en roepe na My is. Waardig is die een wat 
bekoorlik en glansryk pryk op My Berg van Apartheid. 
Amein.  
Hoofstuk 4 
1) Suiwer is die trane van My Bloeisel, wat vloei oor 
die swakheid van My Volk. Elke druppel trane met My 
weerkaatsing daarin was skoon en reinig die naaste 
van bloedbevlekte hande. Al die dade van godde-
loosheid word uitgewis deur die vergewende, 
ontfermende, barmhartige hande van My nuwe Adam. 
Ek hernu die aarde waarin Adam sy lot uitleef tot My 
eer. Amein.  
2) Sonder krag en hulpeloos is die roepe van die 
ootmoedige wanneer uit eie krag geroep word, maar 
vervul met die Krag wat My uitspansel laat lewe, is die 
vermoëns van My Lelie wat My Water in haar tot Krag 
omvorm het. Amein.  
3) Behoeftig is alle lewe, want sonder My Krag is daar 
geen lewe meer nie. Ek verorden daarom My Krag in 
die Liefde van My Gees, Miriam, om elke een te vul 
wat tot suiwerheid gelouter is. Amein.  
4) Die loutering van die gelowige kan vele vorms 
aanneem, maar omdat Ek getrou is in My werk, sal die 
loutering nie uitbly totdat die siel wat dit verlang 
vlekkeloos voor My staan nie. Amein.  
5) Waarheid lê in die oë, mond en hande van die 
gelouterde en het die waarde van nederigheid in 
daardie siel. Sonder nederigheid is Waarheid dus 
onbereikbaar. In nederigheid word volmaakte Liefde 
volvoer en daarom is Ek al hierdie eienskappe en 
daardie siel dan verenig met My. Amein.  
6) Waar soek jy in jouself na die onsuiwerheid wat jou 
bevlek? Hoe groei jy tot volwassenheid op My Heilige 
Berg? Amein.  
7) Waar Ek is, is die verterende vuur van Liefde met 
jou. Die vuur verlig jou weë, bring alles in die ope, 
verteer die kaf en laat jou weerloos staan om jou 
liefde te ontbloot. Slegs volmaak ontwikkelde liefde 

sal sigbaar bly om te verenig met My Vlam van Lig. 
Amein.  
8) Soos wat Ek reeds gespreek het in hierdie Nuwe 
Bybel sal onvergewensgesindheid jou laat wegkwyn in 
hierdie vuur. Al wat van jou sal oorbly is ‘n dun 
draadjie waarna julle verwys as die ‘draadjie van lewe 
wat nog nie geknip is nie’. So ‘n lewe is ver van die 
ware lewe wat in die hart skuil wat met My verenig. 
Amein.  
9) Ek roep elke Lot om as enigste getroue sy lewe neer 
te lê en My in Ware Liefde, dus Waarheid en 
getrouheid, te volg na die nuwe land van uitredding en 
suiwerheid. Moenie omkyk nie, is My opdrag, soos van 
ouds, sodat jou hart nie beswaard raak met 
herinneringe, wrokke, bekommernis en laste nie. Ek 
het My engele aangaande jou opdrag gegee om jou te 
versorg in al die behoeftes van jou siel. Wees net 
nougeset afhanklik van My leiding en suiwer in geloof 
en erns, sodat die gereddes saam met jou, nie jou 
kroon van jou ontneem, soos met My Lot van ouds 
nie. Wees sterk in My. Amein.  
10) Benouenis blyk die daaglikse brood van My 
heiliges te wees, maar uit die hemele beskou is dít die 
versterkende manna waarvoor die volk gebid het en 
daagliks as ‘n reën ontvang het. Die een se manna het 
net soos die ander s’n daaruit gesien, maar die 
voedingswaarde en belewing daarvan was uniek aan 
die siel wat dit ontvang het. Waarom was die manna 
net genoeg versamel vir elke gesin se behoefte en nie 
ook op die Sabbat nie?  
11) My Manna is die siel se boublokke en is nie in 
oorvloed nodig nie. Die siel word dus met elke 
beproewing, hoe gering of groot ookal, gevoed tot die 
bepaalde groei vir daardie dag. So onderhou Ek die siel 
ook in hierdie tyd. Amein.  
12) Die Sabbat waarop manna van die vorige dae 
genuttig moes word, is die dae waarop van eie planne 
gerus word en die siel steeds verstaan hoe om die 
voeding in te span vir groei van die siel. Indien die siel 
nie die manna vir die gebruik versamel het nie, sal die 
Sabbat ook geen groei inhou nie. Amein.  
13) Wedergeboorte is die nuwe Skepping waarin Ek 
My siele wil versamel tot redding van alle bestaan. 
Plaas daarom My hand op jou heup en roep My met 
jou hele hart aan tot suiwering van jou niere, jou voete 
en oë, dat jy My waardige bruid kan wees wat ‘n 
Apartgestelde nageslag sal verseker. Amein.  
14) Wandel in die beproewing, asof Ek voor jou die 
treë uitmeet, dan sal My Gees jou skerm wees teen 
die hardheid van die elemente om jou. Amein.  
15) Jy hoef nie verder te kyk of meer raak te sien as 
My gefolterde liggaam wat voor jou uitloop nie. 
Amein.  
16) Bly moedig, My Lelie, want vir elke gebrokenheid is 
daar hemelse voeding, ‘n geleentheid om ‘n skoner 

Beeld van My te word en die belofte dat Ek jou sal 
tegemoet kom. Amein.  
17) Waarheidsgetrou aan die wette van die Nuwe 
Bybel, wat maar slegs die Woorde is van oordeel in My 
Ligsfeer wat julle oorsprong is, sal elke las gedra word 
tot Ek dit ophef deur jou vereniging met My Liefde. 
Amein.  
18) Jou ywer en bereidwilligheid tot vergifnis, 
vryspraak en die vergeet van die verlede se dade van 
ontug en liefdeloosheid is jou pas-aangeër tot jou 
laaste dag. Die dag van Verlossing van bande van die 
dood wat jou omring, lê daarom opgesluit in jou liefde 
vir jou naaste wat een sal word met My Liefde vir 
hulle. Amein.  
19) Ondersoek jou hart sonder rus om al die dooie 
dele lewe te gee deur My Liefdeskrag van vergifnis en 
eenheid. Amein.  
20) Ek sal julle tegemoet kom deur die dooie kolle uit 
te wys, die krag tot Lewe te bewerk en aan elkeen tyd 
te gee om die vernuwing te doen. Die wil hiertoe lê 
opgesluit in jou ywer. Maak haastig gereed vir My 
bruilof. Amein.  
 

 

 

 

 

 

 

 

 

 

 

 

 

 

 

 

 

 

 



Boek 4: Hoofstuk 5 

1.Gaan na My Volk tot aan die uithoeke van die aarde 
en verkondig My Verlossingsdaad in Miriam, wat nou 
voor die deur staan. Die daad waarin Miriam My Bruid 
tooi vir Eenwording met haar ewige Skepper. Amein.  
2.Hierdie skeppingsoomblik sal soos ‘n veldbrand oor 
My Berg versprei, sodat My heilige vuur van 
Suiwerheid nooit weer van die aardes van hulle wat 
hul daarop bevind het, sal blus nie. Amein.  
3.Elke hoek van verstrooide harte moet ‘n vorm 
aanneem, voordat daar ‘nplanting en ontkieming kan 
geskied. Sonder Liefde, Krag, Waarheid en Wysheid sal 
geen siel substansie hê om op My Heilige Berg te kan 
innes nie. Eers dan, sal die goeie grond bemesting en 
steun wees vir Lewe in My. Amein.  
4.Hierdie oomblik sal nie uitbly vir nederige saad uit 
My skure nie. Amein. 
5.Waarmee sal die Suiwerheid geken word? Deur die 
sorgvuldige uitlewing van die woorde in hierdie 
Reddingsanker. Amein.  
6.Weerhou nie die vreesloses om My te soek op al hul 
weë nie, maar wees die Lig waarin sulke siele My kan 
vind na vele teleurstellings. Amein. 
7.Ek neem die roep in die harte van Myne in ‘n ewige 
oomblik op as die Ligvonk wat aan daardie siel ‘n 
hartklop sal gee. Daardie vonk word gevoed met 
oorgawe aan gehoorsaamheid van My wense en 
verbly die nuwe lewe in daardie siel vir alle tye wat 
voorlê. Amein.  
8.Vromes is nie die enigstes wat op My Berg van 
Apartheid te vind is nie, maar deur versoening en 
berou van oortreding, dus bekering, is My Berg ‘n 
groeibodem vir My aardse saad. Daarop sal Ek die 
suiwerheid uitgiet, soos heuning. Amein.  
9.Ek nooi daarom elkeen wat ore het om hierdie werk 
te verstaan om hulle voor My voete te kan neerlê in 
verootmoediging. Ek wil jou vergewe en Ek wil aan jou 
‘n plekkie van groei gee waar geen element jou groei 
sal belemmer of skaad nie. Amein.  
10.Elke dag wat verbygaan is nog ‘n dag waarin jy in 
My beskerming kon groei en gekies het om jouself te 
versterk teen elemente. Staak die dae wat jy in eie 
krag regop beur en teen koue en winde moet staande 
bly. Gee jouself in My Hand met volle vertroue dat wat 
Ek met jou siel bestem, hemelse krag vra en in 
oorvloed uitgegiet sal word. Amein.  
11.Eenheid is die doel van hierdie oorgawe. Daarom 
moet jou oorgawe onvoorwaardelik wees. Amein.  
12.Ek kan slegs my saad saamvoeg en saambind as 
hulle doelwit die groot diensbaarheid aan My is en nie 
die klein skoonheid in hulleself nie. Met een suiwere 

kan Ek menigtes se harte raak, maar met vele suiweres 
kan Ek menigtes se bande oor hul harte breek. Laat jou 
roep daarom wees om te dien tot redding van jou 
volk. Amein.  
13.Waardering vir My druppels van barmhartigheid op 
jou kroonblare en die smagting dat jy dit kan indrink in 
jou blomkelk bring meer en meer druppels na jou wat 
jou sal versterk. Hierdie druppels weerkaats My 
hemele so goed soos wat jy dit wil bewonder. Amein.  
14.Lees My woorde daarom elke een met ontsag soos 
vir die druppels van Barmhartigheid wat Ek op jou laat 
val, want voor jy weet is jy ‘n volwasse Lelie wat in jou 
wortels kan rus vir die winter wat voorlê. Die winter 
kom, My bruid. Amein.  
15.Elke een wat in My Berg ingenes is, sal die 
elemente kan deurstaan wat in die winter jou lewe 
van jou wil afneem. My Lelies sal eerder baie plek deel 
dat almal veilig bly en so sal met vermeerdering in die 
saad se krag ook met die nuwe seisoen meer as 
dubbeld hierdie getal lelies voor My oë opskiet om aan 
My heilige Berg ‘n sieraad van lewe te bied. Amein.  
16.Waardevol is elke oomblik waarin jy jou hart kan 
afkeer van die wêreld, want daardie oomblik bied aan 
jou vooruitgang op My Berg, My Lelie, sien die suiwere 
bloeisel wat Ek jou, elke ander en My saad deur jou 
gee as bewys dat Ek alles saambind tot heil van My 
Naam op julle aarde. Sonder My Liefdeskrag en 
Barmhartigheid sal geen lewensoomblik moontlik 
wees nie. Amein.  
17.Ek, as anker in My Gees van Liefde, laat geen een 
wat smag na My om te vergaan nie. Ek is die getroue 
Tuinier wat die lelieplant versorg en die bolle verdeel 
en herplant op die regte tyd. IN My het hierdie 
skeppingsgedagte tot lewe gekom en deur My Wil hou 
Ek dit aan die lewe. Amein.  
18.Geen verdringer sal naby My Berg kom nie, en 
daarom sal dit die enigste plek van rus wees vir My 
saad, want nederig is hulle en het My beskerming 
nodig. Amein.  
19.Waar die Son se strale Myne verhit en versorg, sal 
geen koue meer die siele inmekaar kan laat krimp nie. 
My Lewenskrag vul daardie siel en dit sal altyd net 
groter en meer bloeisels oplewer vir My. Amein.  
20.Bewonder daarom elke bloeisel om jou, omdat My 
Krag daarin toon met hoeveel oorgawe die saad in My 
Hand geplaas is. Beeldskoonheid is ‘n kenmerk van My 
Sorg. Amein.  

19/7/2017 – Eenheid in My Liefde 

Hoofstuk 6 

1. Waar sal die Krag gevind word in My Bruid? In haar 
hart van vlees vloei die Woorde uit My in haar oor, as 
olie in haar lamp, wat die Lig aan diewêreld toon. Slegs 
as Ek as olie die lendene vul van hierdietuig, sal die 
hart die pit daarin kan doop om die oog te verlig. Doen 
daarom haastig moeite om die lendene, niere en 
heupe in My Liefde te suiwer, sodat Ek as Enige in My 
Grootsheid in jou hart kan opstaan. Lewe in My. 
Amein. 
2. Waar sal die Liefde betoon word wat hierdie 
gelouterde hart vul? Deur die wingerd se lote te 
rangskik in die orde waarin sonlig gedeel kan word en 
vrugte mekaar nie sal verdring nie, help jy om die 
Liefdestaak in My aarde uit te voer. Sonder ‘n woord, 
met ywerige hande is dit moontlik om tientalle 
vrugdraende lote liefdevol ‘n plekkie van groei te gee. 
Amein . 
3. Neem nou hierdie wese van verslaentheid wat Ek 
jou bied en verenig daarmee, want die sleutels van die 
grootste, hemelse krag lê in hierdie verslae tuig wat jy 
versorg. Laat nie noukeurige ondersoek en sorg na in 
elke aspek en hoekie van jou tuig nie, maar soek My 
op met elke onsekerheid en vraag en die antwoorde 
sal nie uitbly nie. Amein.  
4. Weer roep Ek My Bruid nader en neem self haar 
hand wat uitgestrek bly na My. Ek soen dit met My 
seën en trek haar omhoog na haar werksplek in My 
hemele. Amein. 
5. Woeste weer weer Ons af met Ons Liefde. Wilde 
winde blaas Ons weg met een asemteug van vrede. 
Waarheid breek die bande wat droefheid sou bring en 
wyse woorde bring die swakkes Ons sirkel in. Amein.  
Sonder rede neem die vyand dooie rus om op Ons te 
vuur, maar met sagte oë verdryf Ons die slae van 
daardie vuur. Amein.  
6. Hoeke en draaie is wegsteekplekke in die gees en 
daarom bind Ek julle aan My Wiel waar Ons 
alteenwoordig kan wees. Amein.  
7. Niksseggend lyk die dade wat regverdiges in 
ootmoed volbring, tot die vyand koers kies om op 
ander plekke te wink. Net die waardige ligbronne in 
My sfeer van Liefde sal ‘n skerm vir My wingerd word. 
Amein.  
8. Een is die hande wat moederlik insluit, elke 
gevallene  met pyn in die oë. Een is die harte wat deur 
die oë die siel ondersoek en in Verlossing kan bly glo. 
Amein.  
9. Een is die hare van bevrydes op die aangesig van die 
Leeu, want daardeur oorwin die brul die magte van die 

duister met Krag en Glorie. Amein.  
10. Die soeke na Suiwerheid indie werke van 
Apartgesteldes bereik ‘n piek in die eensgesinde 
gebede wat My oor bereik. Daar kom Ek almal 
tegemoet wat die naaste se nood hoog ag. Amein.  
31/8/2017 
11. Met hierdie daad van gebed tot My uit die 
vurigste, brandendste liefde van julle hart, het elkeen 
My wiel aan die gang gestoot om te rol en die heelal 
met Lig te vul. My opdrag was en sal vir ewig wees dat 
jy jou naaste aan My sal opdra om Lig na die siel te 
stuur. ‘n Gebed is egter nutteloos sonder die liefde 
wat daaraan Lewe gee. Neem voortaan hierdie 
woorde ernstiger op as ooit, werkers van My Lig, dat 
elke gebed en die trane wat daaruit vloei die grond 
vrugbaar maak waar die een wat opgedra word in die 
duister bodems vasgekeer mag wees. Ek bevry. Amein.  
Weereens roep Ek My skares, verstrooi oor hierdie 
aarde, om die oomblik in erns te aanskou, want die 
skepping roep reeds luid in julle ore: Die Heiland kom 
gou. Amein.  
12. Waar julle julle ookal bevind maak geen verskil nie. 
Ruimte behoort aan hierdie wêreld, maar geestelike 
heenkome word getoon deur jou plek op My 
Apartgestelde Berg. Amein.  
13, Droefheid sal vele oorweldig as hulle moet weet 
dat hulle saad net in die moerasveld rondom My Berg 
geval het, maar steeds sal hulle deel uitmaak van die 
pragplaat Lelies wat My hart verbly. Fokus daarom 
voortaan op die suiwerheid van jou gebed om My 
Blydskap in My Skepping se reinwit-bloeisels te 
vergroot. Amein.  
14. Ek roep met My sagte roepstem, ‘Kom My Liefling, 
Ek wag op jou’ en kyk deur die newels van stof en reën 
hoe My Bruid haar weg na My soek. Ek roep weer: 
‘Kom, My Bruid, neem jou plek voor My in.” Hierop sal 
die seën van My samesyn jou oë verlig. Amein.  
15. Waar sal ons nou heen vir die bruilofsmaal? Daar 
waar engele die spyse bedien en die gaste wyd 
versamel word met luide ramshoringspel. Groot bly 
die uitroep: ‘Kom, die Bruidegom is hier.” Amein.  

3/9/2017 – Eenheid in My Liefde - Hoofstuk 7 

1. In die haar skuil verskuilde plaatjies, soos ‘n 
pantser oor mekaar. Hierdie plaatjies het ‘n groot 
doel in die verglansing van die draer. Elke plaatjie 
moet doeltreffend gevoed en in besondere rigting 
georden lê, vir die glans om waarneembaar te 
wees. Soos wat die aarde moet draai om op koers 
te bly, so moet die hare beweeg om die plaatjies 
georden te hou, anders verdwyn die glans en die 
hare raak dof en leweloos. Amein.  
2. Vir elkeen wat hare kosbaar ag, kan Ek juigend 
toeroep dat My orde in jou goeie grond gevind 
het en dat jy vinnig sal verstaan waarom daar ‘n 
kop en stert of wortel en punt is aan ‘n saak. 
Amein.  
3. Om die hare op die aangesig van die Leeu te 
beskryf, sal hierdie begrip verder opklaar. Die leeu 
as simbool van Myself, bewys dat daar met alles 
wat adellik is, te make is. Die hare van die Leeu is 
die ordelike versiering en beskerming op die 
aangesig, alhoewel die hele liggaam daarmee 
oortrek is. Amein.  
4. Die aangesig behels die kommunikasie-
mediums en dit is waar My Bruid haarself moet 
bevind. Sy is die verteenwoordiger van My 
Woorde, My Krag, My Glansrykheid, My Egtheid 
en My Lewe. ‘n Leeu word gekenmerk aan Sy 
maanhare, soos Ek gekenmerk sal word aan My 
Bruid, die deugsame vrou. Amein.  
5. Sonder dat iemand merk, sal My Bruid ‘n 
plekkie op My aangesig inneem, soos wat Ek My 
Glansrykheid oor haar sal uitstort en in ‘n 
oogwink, sal die Krag deur ‘n magtige groep 
uitgekreet word, as die brul van die Leeu 
weerklink oor My Skepping. Amein.  
6. Elkeen wat as Bruid voorberei het, sal hierdie 
oomblik afwag om die Skepping tot redding te 
kom en só sal die orde in My Wese Krag 
voortbring. Amein.  
15/11/2017 
7. Weer sal die Leeu die Waarheid vergestalt wat 
satan sal aanskou ter verdeemoediging. Tog sal sy 
wese opvlam in die verterende vuur van 
verwoesting en hoogmoed. So sal hy nie een 
steen onaangeraak op mekaar wil laat nie. Hy sal 
sy mag en demone inspan om al My werk te 
kelder, maar deur die kreet van Liefde en seën 
wat My Bruid oor alles om haar WIL uitroep, sal sy 

werk kragteloos gestel word. Amein.  
8. Ek roep daarom tot julle, My Lieflinge, as 
antwoord op julle hartswense. Ek rig My blik op 
julle om My Liefde aan julle te openbaar in die 
ligglans wat na julle toe stroom. Ontwaak in die 
glansrykheid wat Ek as My nabyheid, julle woning 
maak. Ek bied julle spoedig meer as die belofte 
daarvan. Amein.  
9. Waarlik, kosbaar is elke hart in sy poging. 
Kosbaar is elke tree nader aan My. Amein.  
10. Herinner jouself elke keer aan die uitroep van 
My op Golgota: ‘Vader, vergewe hulle, want hulle 
weet nie wat hulle doen nie.‘ Deur die bloed van 
My vergifnis straal Ons Eenheid in My Liefde uit 
en die hart wat edel genoeg opgegroei het deur 
beproewings sal die eenheid instap en ons krag 
vergroot. Amein.  
11. Waarlik, Ek sal nie die deur aan ‘n sondaar wys 
wat opreg tot My roep nie. Ek sal hom ophelp en 
aan My sy verwelkom om hom goedheid in alle 
fasette te toon. Amein.  
12. Wees daarom voorbereid om die wese wat Ek 
in die Gees is, ook so in die vlees aan My swakke 
kudde uit te leef. Dit is die roepstem in hierdie 
Nuwe Bybel. Moenie eenheid deur woorde alleen 
probeer bewerk, maar bied dit deur My Liefde. 
Amein.  
13. Soet is die omvorming van jou WIL in My. Soet 
is die stilte wat vol hemelse klanke na My ore 
stroom, wanneer jou hart en hande My werk 
ywerig volbring. Amein.  
14. Ek alleen kan jou opwek, ja, maar die saad se 
krag kan deur jou wil verswak en tot niet gaan. 
Behou daarom die sewe geeste in jou wese en in 
balans om hulle deel te maak van My volmaakte 
Liefde onder mekaar. Amein.  
15. Waarheid bied Ek aan duisende wat na My 
verlang, Sagmoedigheid vertrou Ek toe aan die 
enkeles wat My hul harte innooi en Geregtigheid 
openbaar Ek net aan dié wat My hul Hoeksteen 
maak. Amein.  
16. Bind daarom jul harte in so ‘n mate aan 
mekaar dat jul sagmoedig na jul naaste sal kyk 
maar Wysheid uit My Geregtigheid sal ontvang 
om apart van valsheid te groei. EK IS, Jahweshua-
Miriam-Liefde, waar, eg en getrou aan My 
Woorde. Amein.  

15/11/2017 – Eenheid in My Liefde 

Hoofstuk 8 

1. Niemand kan in waarheid een wees met sy 
naaste as sy hart op onregspaaie dwaal nie. 
Suiwer daarom die hart voor sluheid die Lig daarin 
doof. Ek gooi hierdie Bybel as ‘n reddingsboei uit, 
omdat satan My werk sonder rus probeer uitdoof. 
Aangesien die verstand Waarheid van leuen leer 
onderskei het en die hart die Wil aan My 
oorgegee het by vele, sal hy nou die intellek van 
vryheid probeer aantas.  
2. Vry is elkeen in sy skeppingsruimte waar hy 
bestem was as geskapene in die oerskepping. 
Gekluister is jy in hierdie gevalle toestand. Al wat 
oorgebly het van jou Vryheid is die hart se 
opregte gawes.  
3. Soek daarom daardie gawes met al jou ywer, 
dat Ek die hemele vir jou kan open en jy vreugde 
kan terugvind in jou bestaan. Amein . 
4. Waarheid omvou My Bruid as sy met haar 
voete in My reinigingsbad staan. Amein.  
5. Wil weer My betrokkenheid by elke daad wat jy 
bedink en uitvoer vra en My onuitspreekbare 
groot seën sal die taak vir jou ten uitvoer bring. 
Amein.  
6. Stort al jou kragte voor My uit, dat ons dit saam 
kan ondersoek en louter. Neem dit dan een vir 
een in ontvangs, sodra ons dit met loutering 
veredel het. Beleef die vrede wat dit vir jou 
ontsluit en sien die skeppende vermoëns wat Ek 
jou daaruit openbaar. Amein. 
7. Só sal My Volk weer nader getrek word aan 
mekaar binne bestek van die kortste denkbare tyd 
as elkeen My bekragtiging vir sy eie siel soek, 
ondersoek en aanneem. Elkeen IS kosbaar vir My. 
Elkeen hét ‘n doel van ontstaan as skeppings-
gedagte. Wonder nie oor jou naaste se doel, maar 
soek jou eie doel en Ek sal dit oorvloedig seën. 
Amein.  
 
 
 
 
 
 
 
 

16/11/2017 - Eenheid in My Liefde 

Hoofstuk 9 

1 'n Heelal lê oop voor My in jou. Ek wil skep en 
sien hoe jy die skeppings bou. Ek wil roep en hoor 
hoe lewe antwoord gee. Dáárin is ons Een, in die 
mede-werking van My Liefde. Amein. 
2 Wanneer 'n man en vrou se skeppingsruimtes 
verenig en Ek dit verbreed deur nóg meer ruimte 
in die vorm van kinders toe te voeg, is die geleent-
heid vir seën so groot soos wat die siele se eie 
WIL bepaal. Ek hou die Krag van seën verseël om 
uit te giet, soveel soos wat die skeppingsruimte 
kan bevat of dra. Amein. 
3 Elke asemteug bied geleentheid tot vervol-
making, as die siel wel WIL EEN word met My. Wil 
die siel met ywer My goedkeuring soek, sal LIG uit 
die hemele die groeikrag van die siel se skeppings-
vermoëns vergroot. Amein. 
4 Weer duister, nag en geestelike slaap af deur 
jou verlange na My. Ek sal jou tegemoet kom met 
krag, lig en liefde. Amein. 
5 Elke huwelikspaar wat in eenheid van My 
Liefdeseën die hande neem en oë op mekaar hou 
met onbaatsugtige WIL om aan mekaar LIG te 
bring en in mekaar se LIG te groei, sal met onge-
kende spoed die volmaakte vlakke van My 
eienskappe bereik. Ek sal die seën wat só oor 
mekaar uitgegiet word ongekend maak. Amein. 
6 Rond van nou af die Eenheid in die huwelik af 
deur ywerig mekaar se seën op te soek, ywerig 
saam voor My te kniel, ywerig skeppende gedag-
tes met mekaar te deel en aan mekaar toe te lig 
met Wysheid wat Ek sal gee. Verdeemoedig 
jouself ywerig, dat Ek met hemelse glans julle 
wese kan omvorm tot My Liefde. Amein. 

23/11/2017 Eenheid in My Liefde 

Hoofstuk 10 

1) Wroegings spruit voort uit die siel se onvermoë 
om klippe neer te sit. Klippe is in die ou 
Testament gebruik as sinnebeeld vir materie wat 
stagnant geraak het, dus siele wat aan dood kleef. 
Vandag is daardie klippe gestapel in julle harte, 
soos jul naaste daarmee gestenig word voor My. 
Amein.  
2) Ek neem daardie klipstapel by jou as jy jou 
verneder om dit aan My te gee. Elke liefdelose 
daad wat 'n klip geword het, moet jy optel en in 
My Hande plaas waar Ek dit tot stof sal maak. 
Amein.  
3) Die klipstapel voor My aangesig ontvang die 
Gees van Lewe, soos wat Ek elke faset van die 
klip, sonder skroom toelig vanuit My Liefde. 
Dáárdeur dryf ons satan weg en berei My woning 
van Lig in elke hart. Amein. 
24/11/2017 
4) Ek word een met die klip, wanneer dit in My 
hande geplaas word, want uit die stof ontwaak 'n 
nuwe lewe. Amein.  
5) Bekyk daarom nie die klip, wanneer jy dit aan 
My oorgegee het nie, maar laat My toe om die 
asem van die LEWE oor die nuwe skepping te 
blaas, sodat dit kan groei. Amein.  
6) Jy mag nie met voorbehoud jou lewe voortsit 
as jy die las aan My oorgegee het nie, anders sal jy 
met voorbehoud groei. Slegs as jy totaal vry van 
jou las weer die lewe aanpak met vertroue in My 
sorg en GOEIE WIL, sal Ek jou 'n nuwe horison kan 
toon waar jou volgende hemelse vlak op jou wag. 
Amein.  
7) Ek IS jou WEG na 'n verrykte lewe. Sonder My 
kan jy nie daar uitkom nie. EK IS ook die LIG wat 
jou die WEG toon daarheen. Sonder My is die weg 
onbegaanbaar. Laastens is Ek die Krag om voort te 
beur en die besef dat die horison 'n werklikheid 
geword het. LEWE só tot vervolmaking in die volle 
wedergeboorte. Amein.  
8) Waarheid is die voltooiing van 'n vol sirkel. 
Slegs as daar geen omdraai, uitdraai of 
verdraaiing is nie, is iets WAAR. Slegs as daar geen 
ander vorm sigbaar is nie, is iets ROND. Slegs as 
Ek die sirkel vul, is dit WAARHEID. Amein.  
9) Soek die verglansing in die Eenheid van My 

sirkel met joune. Wanneer jou lewe WAAR 
geword het en My Lig oorvleuel jou ware bestaan 
in die ewigheid, sal ONS onherroeplik Een word. 
Amein.  
10) My vreugde is net so groot soos julle begeerte 
daarna. Begeer dit daarom, dat dit 'n werklikheid 
word waarin Ek Myself oor jou kan giet. Amein 
11) Wees sag, dat Ek kan opbeur en vertroos deur 
jou. Wees oop en nederig, dat Ek Groot genoem 
kan word deur jou. Wees paraat en lewe met erns 
dat EK kan optree deur jou. Wees liefderyk en 
eenvoudig dat Ek kan versoen deur jou 
handelinge. Amein.  
12) Jou laste bestaan nie meer in hierdie toestand 
nie. LIEFDE het dan jou anker geword, die 
toestand waarin jy in die see van wêreldse en 
bose storms verkeer. LIEFDE IS dan jy - vas en 
seker van jou ligging, in alle weerstoestande. 
Amein.  
13) JaHWèshua-Miriam-Liefde gee oordadige stof 
tot bekragtiging met hierdie hoofstuk. Trek dit 
aan en word die hare op die LEEU se gesig, sonder 
moeite. Amein. Ewig klink hierdie woorde aan 
julle. Amein. 

